
   Çумăр çурĕ, çумăр çурĕ çĕрĕпе,

Ав, минтер те йĕп-йĕпе ман, йĕп-йĕпе.

Чун çунтармăш, ăш хыптармăш эс, савни,

Ултавран авантарах пуль савманни.

Кĕтрĕм, кĕтрĕм, пурпĕр кĕтрĕм эп сана,

Чăтаймарăм, чупса тухрăм пахчана.

Пуçне уснă хĕрлĕ роза, георгин,

Тăна кĕтĕм сив çумăрпа эпĕ тин.

Ан çу çумăр, ан юх куççуль хурланса,

Чĕрĕ юлĕ, чĕрĕ юлĕ пăрланса.

Пулĕ ырă, килĕ çутă, савăк кун,

Хĕвелпе сывалĕ ман аманнă чун.

  